
Pou Piblikasyon Imedyat: 10 jiyè 2012 

GOUVÈNÈ CUOMO ANONSE DÈNYE SISTÈM “511NY” POU BAY CHOFÈ NEW YORK YO DÈNYE 
ENFÒMASYON SOU SIKILASYON MACHIN NAN TAN REYÈL AK SOU PWOJÈ KONSTWIKSYON AN 

 
Sitwèb amelyore ak Nouvo Aplikasyon pou Aparèy Mobil Vini pandan Pwojè NY Works yo Ap Egzekite 

nan Eta a  
 

Efò nan eta a gen ladan PSA pou Fè Nouyòkè yo Sonje pou Tcheke 511NY Anvan yo Pran Wout la  
 

Jodi a, Gouvènè Andrew M. Cuomo te anonse yon nouvo 511NY ki ajou, sèvis enfòmasyon inik New York 
ki la pou ede chofè yo evite blokis sou wout ak otowout yo toupatou nan eta a. Pandan pwojè wout ak 
pon NY Works yo ap egzekite nan eta a, pou mete anpil milye Nouyòkè nan travay ak pou modènize 
ansyen enfrastrikti vyeyi eta nou an, Cuomo di li enpòtan pou Nouyòkè yo toujou jwenn enfòmasyon 
sou pwogrè pwojè sa yo ak sou nenpòt blokis pwojè yo ka lakòz. Nouvo efò kominikasyon nan eta a gen 
ladan yon Anons Sèvis Piblik (PSA) ki la pou fè Nouyòkè yo sonje pou yo tcheke dènye enfòmasyon yo 
nan sitwèb 511NY anvan yo pran lari a, epitou pou asire sekirite chofè yo ak ekip yo k ap travay sou  
wout la. 
 
Avèk yon sitwèb ki nan nouvo vèsyon li, nouvo aplikasyon pou aparèy mobil yo, amelyorasyon 
koneksyon nan medya sosyal yo tankou itilizasyon Twitter ak Facebook ak lòt fonksyon, sèvis 511NY ap 
bay chofè yo dènye enfòmasyon yo nan tan reyèl sou kote ki gen pwoblèm nan konstwiksyon an ak sou 
konstwiksyon pon k ap fèt kounye a nan pwogram NY Works Gouvènè a. Sitwèb 511NY ki ajou a ap 
pèmèt itilizatè yo adapte kat jewografik yo avèk wout yo konnen byen pou yo pa gen pou chèche dènye 
enfòmasyon yo ankò. 
 
Gouvènè Cuomo di konsa, “Nan pwogram NY Works nou an, nou pral envesti anpil milya dola nan pwojè 
enfrastrikti toupatou nan eta a pou kreye anpil milye nouvo bon djòb, epitou pou rebati eta nou yo k ap 
vin gen enfrastrikti. Avèk sezon lete a ki fèk kòmanse, li enpòtan pou chofè yo toujou jwenn enfòmasyon 
sou pwojè sa yo pou yo kapab konnen nenpòt blokis oswa sipò anvan yo pran lari a. Modènizasyon nan 
sistèm 511 nou an ak nouvo PSA a ap fè li menm pi fasil pou Nouyòkè yo ak vizitè nou yo vwayaje yon 
fason ki pi entèlijan ak pi efikas, kit yo pral travay oswa an vakans. Mwen ankouraje vwayajè yo pou yo 
itilize sèvis itil sa a.” 
 
Yo te fè kanpay PSA nan televizyon “The New NY Works for Safer Roads”, epi Empire State Development 
(ESD) te lanse li nan sitwèb New York State Department of Transportation (DOT) nan Capital Region. 
Reklam ki dire 30 segonn lan ap difize nan pifò estasyon televizyon nan eta a apati semèn k ap vini an. 
 
John Corlett, Prezidan Komite Lejislatif AAA, di konsa, “Dènye vèsyon sitwèb ak aplikasyon 511NY ap ede 
vwayajè yo anpil pandan tout sezon lete a lè li bay yo avi davans sou konstwiksyon, wout ki fèmen, ak 

move kondisyon tan an. Enfòmasyon sa yo ap pèmèt yo chèche lòt wout oswa enfòmasyon yo ap pèmèt 
yo vwayaje nan diferan lè pou yo pa pran reta. Men sa ki pi enpòtan, enfòmasyon yo ap fè Nouyòkè yo 
sonje pou yo vwayaje an sekirite. Dènye vèsyon sitwèb ak aplikasyon 511NY, ansanm avèk SPA montre 
kijan Gouvènè Cuomo ap pran mezi ki nesesè pou asire sekirite vwayajè yo ak ekip k ap travay sou  
wout yo.” 
 
511NY se sous enfòmasyon ofisyèl sou sikilasyon machin, vwayaj ak transpò. Sitwèb ak aplikasyon mobil 
511NY bay enfòmasyon gratis, 24 èdtan pa jou/7 jou pa semèn, sou sikilasyon machin ak transpò nan 
tan reyèl pou tout Eta New York. Li ofri tou yon planifikatè vwayaj nan transpò, afichaj kamera ak 
avètisman ak previzyon metewolojik. Nouvo fonksyon ki disponib nan — www.511ny.org — ap gen 
ladan lòt fonksyon aplikasyon aparèy mobil, tan pou kwazman sou pon ak fwontyè, nouvo notifikasyon 
nan paj-dakèy la, ak yon entèfas ki pi fasil pou navige. Answit, nouvo sitwèb 511NY la ap pèmèt Nouyòkè 
yo adapte kat avèk My511NY, k ap pèmèt itilizatè yo sovgade wout yo konnen byen pou yo pa gen pou 
chèche dènye enfòmasyon yo ankò sou menm wout la.  
 
NYSDOT ajoute plis avètisman, ki pi vizib nan paj-dakèy la pou notifikasyon ijans pou vwayajè yo. Sizoka 
gen ijans ki afekte yon gwo kantite Nouyòkè, itilizatè yo pa bezwen ale pi lwen pase paj-dakèy la pou yo 
wè enfòmasyon ki enpòtan pou fanmi yo.  
 
Nouvo sitwèb la ajoute tou tan pou travèse fwontyè a ant New York ak Ontario, Kanada, nan sitwèb ak 
telefòn 511NY. Sou sitwèb la, itilizatè yo kapab ale nan 511ny.org epi chwazi kouch “Major Crossings” ki 
sou kat sikilasyon an. Sitwèb la afiche lè pou travèse pon pou toulède direksyon yo ant Etazini ak Kanada 
sou pon Peace, pon Rainbow ak pon Lewiston-Queenston. 
 
Answit, dènye enfòmasyon yo ap amelyore sèvis My511NY ki la deja, k ap pèmèt itilizatè yo adapte 
enfòmasyon ki enpòtan pou wout yo fè chak jou oswa pou vwayaj yo fè souvan. Sèvis la disponib sou 
sitwèb ka, nan telefòn tradisyonèl, epi nan yon ti tan l ap disponib nan aplikasyon telefòn entèlijan pou 
aparèy iPhone, BlackBerry ak Android. 
 
Epitou Winter Travel Advisory (Avètisman pou Vwayajè nan Sezon Livè) DOT disponib tou nan aplikasyon 
telefòn entèlijan, ki prevwa vizyalizasyon ki ka adapte nan wout eta a ki gen nèj ak glas. 

### 
 

W ap jwenn lòt nouvèl nan sit wèb www.governor.ny.gov 
Eta New York | Executive Chamber | press.office@exec.ny.gov | 518.474.8418 

 

http://www.511ny.org/
http://www.governor.ny.gov/
mailto:press.office@exec.ny.gov

